
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

ᑲᑎᒪᔾᔪᑎᒥᓃᑦ:  ᓇᓪᓕᐅᓯᒪᔪᒥᒃ ᑲᑎᒪᓂᖅ RM003-2013 

 

ᐃᖃᓗᐃᑦ, ᓰᑎᒻᐱᕆ 9, 2013 

 

ᑲᑎᒪᔨᐅᖃᑕᑦ ᐊᒻᒪᓗ ᐃᖅᑲᓇᐃᔭᕐᑏᑦ ᐱᖃᑕᐅᔪᑦ: 

 

ᐲᑕ ᑯᓱᒐᖅ    ᐃᑦᓯᕙᐅᑕᐅᑲᐃᓐᓇᕐᑐᖅ 

ᕋᐃᒪᓐ ᓂᖏᐅᑦᓯᐊᖅ   ᑲᑎᒪᔨᐅᖃᑕᖅ 

ᓯᒥᐅᓂ ᑮᓇᐃᓐᓇᖅ   ᑲᑎᒪᔨᐅᖃᑕᖅ 

ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ  ᑲᑎᒪᔨᐅᖃᑕᖅ 

ᔭᐃᓴᓐ ᐊᕿᐊᕈᖅ    ᑲᑎᒪᔨᐅᖃᑕᖅ 

 

ᔨᒻ ᓅᑉᐳᓪ    ᑐᑭᒧᐊᕐᑎᑦᓯᔨᕐᔪᐊᖅ 

ᐃᐅᕆᒃ ᑳᓐ    ᑐᑭᒧᐊᕐᑎᑦᓯᔨ ᐸᐃᑉᐹᓕᕆᓂᕐᒧᑦ 

ᐋᓇ ᒪᒡᒋᐅᕋ    ᑐᑭᒧᐊᕐᑎᑦᓯᔨᐅᑲᐃᓐᓇᕐᑐᖅ ᐆᒪᔪᓕᕆᓂᕐᒧᑦ 

ᒪᐃᑯᓪ ᑎ’ᐃᓴ    ᒪᓕᒐᓕᕆᔨ 

ᐲᑕ ᑭᑦ     ᓇᔪᒐᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 

ᓯᐊᕋ ᓯᐱᓐᓱᕐ    ᓄᓇᒥᐅᑕᕐᓂᒃ ᐆᒪᔪᓕᕆᔨ 

ᑳᕐᓚ ᓕᑐᑦ    ᐆᒪᔪᓕᕆᔨ 

ᐄᕕ ᐊᒪᕈᐊᓕᒃ    ᑐᓵᔨ 

ᓖᑎᐊ ᔭᐃᓐᔅ    ᑐᓵᔨ 

ᐃᐅᕋᓐ ᐃᔨᑦᓯᐊᖅ    ᐃᖅᑲᓇᐃᔭᑲᐃᓐᓇᕐᑐᖅ 

 

ᐱᖃᑕᐅᔪᑦ ᖃᖓᑐᐃᓐᓇᒃᑯᑦ: 

 

ᑯᕆᔅ ᓘᐃᔅ    ᐃᒪᕐᒥᐅᑕᓕᕆᔩᑦ ᑲᓇᑕᒥ 

ᔨᐊᕝ ᒪᒃᑖᓄᓪᑦ    ᐃᒪᕐᒥᐅᑕᓕᕆᔩᑦ ᑲᓇᑕᒥ 

ᐃᓕᓴᐱ ᐸᑦᑐᕉ    ᐃᒪᕐᒥᐅᑕᓕᕆᔩᑦ ᑲᓇᑕᒥ 

ᔪᐃᐊ ᒫᕐᑕᓐ    ᐃᒪᕐᒥᐅᑕᓕᕆᔩᑦ ᑲᓇᑕᒥ 

ᓖᓴ ᐱᐅᕆ    ᐊᕙᑎᓕᕆᔩᑦ ᑲᓇᑕᒥ 

ᑐᕆᑲᔅ ᒋᓯᖕ    ᒐᕙᒪᓐᑯᑦ ᓄᓇᕗᑦᒥ 

ᒥᑦᔅ ᑳᒻᐳᓪ    ᒐᕙᒪᓐᑯᑦ ᓄᓇᕗᑦᒥ 

ᒌᐳᕆᐊᓪ ᓂᕐᓗᖓᔪᖅ   ᓄᓇᕗᑦ ᑐᙵᕕᒃ ᑎᒥᖓᑦ 

ᑏᕙᑦ ᓖ     ᓄᓇᕗᑦ ᑐᙵᕕᒃ ᑎᒥᖓᑦ 

 
 
 

1. ᐱᒋᐊᕐᑐᑦ/ᒪᑐᐃᕐᓯᒍᑦ ᑐᑦᓯᐅᑦ 

 

2. ᐱᒋᐊᕐᑎᓪᓗᒋᑦ ᐅᖃᐅᓯᑦᓴᑦ ᐊᒻᒪᓗ ᖃᐅᔨᒃᑲᐃᒍᑏᑦ 

 

3. ᐊᖏᕐᑎᑦᓯᓂᖅ 

 

ᐊᖏᕐᑎᑕᖅ ᓄᑖᖅ ᑲᑎᒪᔨᐅᖃᑕᖅ ᔭᐃᓴᓐ ᐊᕿᐊᕈᖅ.  

 

4. ᑲᑎᒪᔾᔪᑎᑦᓴᑦ:  ᕿᒥᒡᕈᔭᑦ ᐊᒻᒪᓗ ᐊᖏᕐᑕᑦ 

 



ᐱᖁᔨᕗᖔᕈᑦ 

 

ᑲᑎᒪᔩᑦ ᐱᒋᐊᕐᑎᑦᓯᓚᐅᕐᐳ ᐊᖏᕈᒪᓪᓗᒋᑦ ᑲᑎᒪᔾᔪᑎᑦᓴᑦ ᑕᐃᒫᒃ ᑎᑎᕋᕐᓯᒪᒻᒪᑕ ᐊᒻᒪᓗ ᒪᑐᐃᕐᓗᒍ ᑲᑎᒪᓂᖅ 

RM003-2013.  ᐱᖁᔨᕗᖔᕈᑦ #RM003-2013-01 

 

5. ᓇᓗᓇᐃᕐᓯᒍᑏᑦ ᐊᑲᐃᓪᓕᐅᕈᑎᓕᑦᑕᖃᕐᐸᑦ 

 

ᐊᑲᐃᓪᓕᐅᕈᑎᓕᑦᑕᖃᓚᐅᙱᑦᑐᖅ. 

 

6. ᐊᕙᑎᓕᕆᔩᑦ ᑲᓇᑕᒥ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

 

ᐅᖃᓕᒪᐅᓯᖅ 

 

ᓖᓴ ᐱᐅᕆ ᐅᖃᓕᒪᐅᓯᖃᓚᐅᕐᐳᖅ ᓇᓗᓇᐃᔭᕐᑐᒋᑦ ᐅᑯᓂᖓ ᐱᖓᓱᓂᒃ: 

 

1. ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᕐᓂᖏᑦ ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᕿᒥᒡᕈᒍᑎᖏᑦ 

ᐊᒻᒪᓗ ᖃᓄᐃᓕᕐᓂᖏᓐᓄᑦ ᐅᓂᒃᑳᖏᑦ ᐱᓪᓗᒋᑦ ᑲᔪᐊᖓᔪᒥᒃ ᖃᑦᑖᓖᑦ ᓯᔾᔭᕆᐊᑦ; 

 

−ᑲᔪᐊᖓᔪᒥᒃ ᖃᑦᑖᓖᑦ ᓯᔾᔭᕆᐊᑦ ᕿᒥᒡᕈᔭᐅᓚᐅᕐᑐᑦ ᐅᑯᓄᖓ ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᕐᓂᖏᑦ ᓄᖑᓕᕐᓱᕆᔭᑦ 

ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᐅᕙᓂ ᒪᐃ 2012.  ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ ᐆᒪᔪᑦ ᑎᑎᕋᕐᑕᓗᑎᒃ 

ᐃᒪᐃᑦᑑᓗᒋᑦ ᐃᓱᒫᓗᓐᓇᕐᑐᒦᑦᑐᑦ ᐅᐱᓐᓇᕋᓂ ᐆᒪᔪᑦ ᐱᑕᖃᕐᐸᓚᐅᕋᓗᐊᕐᑐᑎᒃ ᐊᒻᒪᓗ ᐊᒥᓲᓪᓗᑎᒃ 

ᐃᓄᐃᓴᓪᓕᑲᓪᓚᑦᓯᒪᒻᒪᑕ ᐱᔾᔪᑕᐅᓪᓗᓂ ᓂᐅᒡᕈᑕᐅᓗᑎᒃᑭ ᐊᖑᓇᓱᒃᑕᐅᓂᖏᑦ. 

 

−ᑲᓇᑕᐅᑉ ᐅᑭᐅᕐᑕᕐᑐᖓᓂ ᐱᑕᖃᕐᑐᑦ ᐃᒫᓪᓗᐊᒐᓚᒃ 87% ᐅᐊᓐᓇᖓᓂ ᐊᒥᐊᕆᑲᐅᑉ ᕿᑐᕐᖏᐅᕐᕕᖏᓐᓂᒃ ᑖᒃᑯᐊ 

ᓯᔾᔭᒥᐅᑕᑦ ᖁᐸᓄᐊᑦ, ᐊᒻᒪᓗ ᐃᒫᓪᓗᐊᒐᓚᒃ 75% ᓯᓚᕐᔪᐊᖅᒥ ᐱᑕᖃᕐᓂᖏᓐᓂᒃ.  ᐆᒪᔪᑦ ᐱᑕᖃᕐᐸᓚᐅᕐᑐᑦ ᐊᒻᒪᓗ 

ᐊᒥᓲᓪᓗᑎᒃ ᖃᐅᔨᒪᓇᕐᑐᒥᒃ, ᑭᓯᐊᓂ ᐃᓄᐃᓴᓪᓕᓚᐅᕐᒪᑕ ᐊᖏᔪᒥᒃ ᓂᐅᒡᕈᑎᑦᓴᐅᓪᓗᒋᑦ ᐊᖑᓇᓱᒃᑕᐅᓂᖏᓐᓂᒃ 

ᐊᑉᐸᑎᓪᓗᒋᑦ 1800ᑦ ᐊᒻᒪᓗ ᐱᒋᐊᖃᑖᕐᑎᓪᓗᒋᑦ 1900ᑦ.  ᑎᑭᑎᓪᓗᒋᑦ 1920ᑦ, ᐃᓱᒪᒋᔭᐅᓚᐅᕐᑐᑦ 

ᓄᖑᑦᓯᐊᒻᒪᕆᓐᓂᐊᕆᐊᖏᑦ. 

 

2. ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᕐᓂᖏᑦ ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᕿᒥᒡᕈᓚᐅᕐᑐᑦ 

ᐊᒻᒪᓗ ᖃᓄᐃᓕᕐᓂᖏᓐᓄᑦ ᐅᓂᒃᑳᓕᐅᕐᑐᑎᒃ ᐱᓪᓗᒋᑦ ᐊᒃᖤᐃᑦ − ᐱᖓᓐᓇᕐᒥ ᐱᑕᖃᕐᑐᑦ; 

 

−ᐊᒃᖤᐃᑦ ᕿᒥᒡᕈᓚᐅᕐᑕᖏᑦ ᐅᑯᐊ ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᕐᓂᖏᑦ ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ 

(ᓄᖑᓕᕐᓱᕆᔭᓕᕆᔩᑦ) ᐅᕙᓂ ᒪᐃ 2012.  ᑲᑎᒪᔨᕋᓛᑦ ᐊᑐᓕᖁᔭᖏᑦ ᑖᒃᑯᐊ ᐆᒪᔪᑦ ᑎᑎᕋᕐᑕᐅᓗᑎᒃ ᐃᒫᒃ 

ᐃᓱᒫᓗᓐᓇᕐᑐᒦᑦᑐᑦ ᐅᐱᓐᓇᕋᓂ ᓇᒦᓐᓂᖏᑦ ᐆᒪᔪᑦ ᐃᓄᐃᓴᓪᓕᕙᓪᓕᕐᓯᒪᒻᒪᑕ ᐅᖓᑖᓄᑦ 50% ᑕᐃᒪᙵᑦ 1800ᑦ. 

 

3. ᐃᓱᒪᒋᔭᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑲᔪᐊᖓᔪᓂᒃ ᕿᓐᓂᕐᑕᓂᒃ ᖁᐸᓄᐊᕐᐸᓐᓂᒃ ᒪᓕᑦᑐᒋᑦ ᐆᒪᔪᕐᓄᑦ 

ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ; 

 

−ᐊᖏᕐᓗᒍ ᐃᓱᒪᒋᔭᖅ ᐊᐅᓚᑦᓯᕐᒧᑦ ᐸᕐᓇᒍᑏᑦ ᒪᑯᓂᖓ ᑲᔪᐊᖓᔪᑦ ᕿᓐᓂᕐᑕᑦ ᖁᐸᓄᐊᕐᐸᑦ ᑲᓇᑕᒥ, ᒪᓕᑦᑐᒋᑦ 

ᐅᑯᐊ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ (ᐊᑦᑕᓇᕐᑐᒦᑦᑐᓕᕆᐅᑏᑦ). 

 

−ᑲᔪᐊᖓᔪᑦ ᕿᓐᓂᕐᑕᑦ ᖁᐸᓄᐊᕐᐸᑦ ᕿᒥᒡᕈᔭᐅᓚᐅᕐᑐᑦ 2006ᒥ ᐅᑯᓇᙵᑦ ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᕐᓂᖏᑦ 

ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ (ᓄᖑᓕᕐᓱᕆᔭᓕᕆᔩᑦ) ᐃᒪᐃᑦᑑᓪᓗᒋᑦ ᐆᒪᔪᑦ ᐃᓱᒫᓗᓐᓇᕐᑐᒦᑦᑐᑦ ᐊᒻᒪᓗ 

ᑎᑎᕋᕐᑕᐅᓪᓗᑎᒃ ᑕᐃᒫᒃ ᐅᕙᓂ ᐅᐃᒍᖓ 1 ᐅᑯᐊ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ 

(ᐊᑦᑕᓇᕐᑐᒦᑦᑐᓕᕆᐅᑏᑦ) 2009ᒥ. 

 

ᑲᒪᒋᔭᕆᐊᖃᕐᑐᑦ 

 



1. ᐆᒪᔪᓕᕆᔨᕐᔪᐊᑦ ᑐᑦᓯᕋᕐᕕᐅᒻᒪᑕ ᐋᖀᓂᐊᕐᒪᖔᕐᓂᒃ ᐋᖀᓂᐊᙱᒻᒪᖔᕐᒥᒃ ᐊᑐᕐᓂᓕᒻᒥᒃ ᐃᓱᒪᓕᐅᕈᒻᒥᒃ 

ᐃᑲᔪᕐᑐᕐᓗᒋᑦ ᓄᖑᓕᕐᓱᕆᔭᓕᕆᔩᑦ ᐃᓱᒪᒋᔭᖓᓂᒃ ᑎᑎᕋᕐᑕᐅᓂᖏᓐᓂᒃ ᑲᔪᐊᖓᔪᓂᒃ ᖃᑦᑖᓖᑦ ᓯᔾᔭᕆᐊᑦ 

ᐃᒪᐃᑦᑑᓗᒋᑦ ᐆᒪᔪᑦ ᐃᓱᒫᓗ8ᓇᕐᑐᒦᑦᑐᑦ ᐅᕙᓂ ᒐᕙᒪᓐᑐᖃᒃᑯᓐᓂ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ 

(ᐊᑦᑕᓇᕐᑐᒦᑦᑐᓕᕆᐅᑏᑦ). 

 

2. ᐆᒪᔪᓕᕆᔨᕐᔪᐊᑦ ᑐᑦᓯᕋᕐᕕᐅᔪᑦ ᐋᖀᓂᐊᕐᒪᖔᑕ ᐋᖀᓂᐊᙱᒻᒪᖔᑕ ᐊᑐᕐᓂᓕᒻᒥᒃ ᐃᓱᒪᓕᐅᕈᒻᒥᒃ ᐃᑲᔪᕐᓗᒋᑦ 

ᓄᖑᓕᕐᓱᕆᔭᓕᕆᔩᑦ ᐃᓱᒪᒋᔭᖏᑦ ᑎᑎᕋᕐᑕᐅᓂᖏᓐᓂᒃ ᐊᒃᖤᐃᑦ ᐃᒪᐃᑦᑑᓗᒋᑦ ᐃᓱᒫᓗᓐᓇᕐᑐᒦᑦᑐᑦ ᐅᕙᓂ 

ᒐᕙᒪᓐᑐᖃᒃᑯᓐᓂ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ (ᐊᑦᑕᓇᕐᑐᒦᑦᑐᓕᕆᐅᑏᑦ). 

 

3. ᐆᒪᔪᓕᕆᔨᕐᔪᐊᑦ ᑐᑦᓯᕋᕐᕕᐅᔪᑦ ᑲᒪᓂᐊᕐᒪᖔᑕ ᐋᖀᓗᑎᒃ ᐋᖀᙱᓪᓗᑎᓪᓘᓐᓃᑦ ᐊᑐᕐᓂᓕᒻᒥᒃ ᐃᓱᒪᓕᐅᕈᒻᒥᒃ 

ᐱᓪᓗᒍ ᐃᑲᔪᕐᓂᖅ ᑲᓇᑕᒥ ᐊᑦᑕᓇᕐᑐᒦᑦᑐᓕᕆᐅᑎᒃᑯᑦ ᐊᐅᓚᑦᓯᒥᓂᕐᒧᑦ ᐸᕐᓇᒍᑎᓂᒃ ᑲᔪᐊᖓᔪᓂᒃ ᕿᓐᓂᕐᑕᓂᒃ 

ᖁᐸᓄᐊᕐᐸᓐᓂᒃ, ᐊᒻᒪᓗ ᑕᐃᒪᐃᑉᐸᑦ, ᐊᖏᕐᒪᖔᑕ ᐊᖏᙱᒻᒪᖔᑕ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ. 

 

6. ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ):  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

 

ᐅᖃᓕᒪᐅᓯᖅ 

 

1. ᐃᒪᕐᒥᐅᑕᓕᕆᔩᑦ ᐊᐅᓚᓂᖏᓐᓂᒃ ᐊᖑᒻᒪᑎᒍᑏᑦ ᐅᕙᙵᑦ ᑲᓇᓐᓇᖓᓂ ᐅᑭᐅᕐᑕᕐᑑᑉ ᐊᓪᓚᒡᕕᖓᓂᒃ.  

 

ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᓂᒃᑳᓚᐅᕐᐳᑦ ᐱᑕᖃᕐᑐᒋᑦ ᐊᐅᓚᓂᖏᑕ ᖃᓄᐃᓕᕐᓂᖏᑦ, ᐃᖅᑲᓇᐃᔭᕐᑎᖏᑦ, ᑕᕆᐅᕐᒥ 

ᐆᒪᔪᐸᐅᔭᑦ, ᖃᓕᕋᓖᑦ ᐊᒻᒪᓗ ᑭᖑᑉᐸᐃᑦ, ᐃᖃᓗᒃᐲᑦ, ᑭᓱᑐᐃᓐᓇᕐᓄᑦ ᐊᔪᙱᒍᑎᑖᕐᑎᑦᓯᓂᖅ, ᖃᐅᔨᓴᕐᑎᒻᒪᕇᑦ, 

ᐱᓗᐊᑦᑕᐃᓕᓂᖅ ᐊᒻᒪᓗ ᓴᐳᒻᒥᓂᖅ ᐊᒻᒪᓗ ᐃᖃᓗᓐᓂᐊᒐᕐᓂᒃ ᓴᐳᒻᒥᓂᕐᒧᑦ ᐱᑕᖃᕐᑎᑕᑦ. 

 

2. ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ ᖃᓕᕋᓖᑦ ᐊᒡᒍᕐᓯᒪᓂᖏᓐᓂ 0A+1AB ᐊᒻᒪᓗ 0B+1C-F 2014  

 

ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᐳᑦ ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓐᓂᐊᒐᓕᕆᔩᑦ ᑎᒥᖏᑦ (NAFO) 

ᐊᑐᓕᖁᔭᖏᓐᓂᒃ 2014ᒥ ᐊᒡᒍᕐᓯᒪᓂᖏᓐᓂ 0A+1AB ᐊᒻᒪᓗ ᐊᒡᒍᕐᓯᒪᓂᖓ 0B+1C-F ᑭᖑᓕᕇᑦᑐᒋᑦ.  

ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᒐᓱᐊᕐᑐᑦ ᐅᖃᐅᔾᔨᒋᐊᕈᑎᖓᓂᒃ ᐆᒪᔪᓕᕆᔨᕐᔪᐊᑦ ᐱᓪᓗᒋᑦ ᐊᑐᓕᖁᔭᑦ ᐅᐊᓐᓇᖓᓂ 

ᐊᑦᓛᓐᑎᒃ ᐃᖃᓗᓐᓂᐊᒐᓕᕆᔩᑦ ᑎᒥᖏᑦ (NAFO) ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ (ᐱᔭᐅᒍᓐᓇᕐᑐᑦ) ᑖᒃᑯᓇᓂ 

ᐊᒡᒍᕐᓯᒪᓂᖏᓐᓂ. 

 

7. ᐱᓕᕆᒡᕕᖓᑦ ᐊᕙᑎᓕᕆᔩᑦ − ᒐᕙᒪᓐᑯᑦ ᓄᓇᕗᑦᒥ (ᐊᕙᑎᓕᕆᔩᑦ−ᓄᓇᕗᑦᒥ):  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

 

ᐅᖃᓕᒪᐅᓯᖅ 

 

ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ. 

 

−ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᐃᓄᐃᓴᓪᓕᕙᓪᓕᕐᓯᒪᒻᒪᑕ ᐃᒫᓪᓗᐊᒐᓚᒃ 80% ᐊᑯᕐᖓᓂ 1997 ᐊᒻᒪᓗ 2013 

ᐱᔾᔪᑕᐅᓗᐊᕐᑐᑎᒃ ᖃᐅᔨᔭᑦ ᐃᓄᐃᓴᓪᓕᕙᓪᓕᕐᓂᖏᑦ ᐃᓪᓚᐅᑖᕐᐸᑦᑐᑦ ᐅᕙᙵᑦ 80% 2000ᒥ, ᐅᕗᖓ 40% 

2011ᒥ.  ᓱᓕᑦᑕᐅᖅ, ᐊᓯᖏᓐᓄᑦ ᓄᓇᓕᓐᓄᑦ ᓂᐅᒡᕈᑕᐅᕙᓐᓂᖏᑦ ᑐᒃᑐᒥᓃᑦ ᓱᑲᓪᓕᕙᓪᓕᕈᑕᐅᓚᐅᕐᑐᖅ 

ᐃᓄᐃᓴᓪᓕᕙᓪᓕᕐᓂᖏᓐᓄᑦ ᐊᓂᒍᖃᑖᓂ ᐊᒡᕌᒍᓂ. 

 

−ᑐᑦᓯᕋᐅᑦ ᐃᓱᒪᓕᐅᕈᒻᒥᒃ ᐃᓄᐃᓴᓪᓕᒋᐊᕐᓗᒋᑦ ᐅᓪᓗᒥ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑲᑎᑦᑐᒋᑦ ᐊᔪᙱᑕᑦ 

ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᐃᒫᑎᒋ 1,000 ᑐᒃᑐᐃᑦ ᐅᕗᖓ 800 ᑐᒃᑐᐃᑦ 2013/14 

ᐊᖑᓇᓱᓐᓇᕐᒥ. 

 

ᑲᒪᒋᔭᕆᐊᖃᕐᑐᑦ 

 

ᐊᖏᕐᓗᒍ ᐃᓱᒪᓕᐅᕈᑦ ᐃᓄᐃᓴᓪᓕᒋᐊᕐᓗᒋᑦ ᐅᓪᓗᒥ ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᑲᑎᑦᑐᒋᑦ ᐊᔪᙱᑕᑦ 



ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᐃᒫᑎᒋ 1,000 ᑐᒃᑐᐃᑦ ᐅᕗᖓ 800 ᑐᒃᑐᐃᑦ 2013/14 

ᐊᖑᓇᓱᓐᓇᕐᒥ. 

8. ᓄᓇᕗᑦ ᑐᙵᕕᒃ ᑎᒥᖓᑦ (ᑐᙵᕕᒃᑯᑦ):  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

 

ᐱᑕᖃᙱᑦᑐᖅ ᐅᓂᒃᑳᓂᒃ. 

 

9. ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) ᐅᓂᒃᑳᖏᑦ:  ᕿᑭᖅᑖᓗᒃᒥ ᑐᒃᑐᐃᑦ 

 

ᐅᖃᓕᒪᐅᓯᖅ 

 

ᕿᑭᖅᑖᓗᒃᒥ ᑐᒃᑐᐃᑦ 

 

−ᐅᑭᐊᑦᓵᖓᓂ 2011, ᒐᕙᒪᓐᑯᑦ ᓄᓇᕗᑦᒥ−ᐱᓕᕆᒡᕕᖓᑦ ᐊᕙᑎᓕᕆᔩᑦ ᑲᒪᓚᐅᕐᒪᑕ ᑐᓴᕐᕕᖃᕋᓱᐊᕐᓂᕐᓂᒃ 

ᓄᓇᓕᓐᓂᒃ ᐊᖑᓇᓱᒃᐸᑦᑐᓂᒃ ᕿᑭᖅᑖᓗᒃᒥ ᑐᒃᑐᓂᒃ ᐅᖃᓕᒪᐅᓯᕆᓪᓗᒋᑦ ᐃᓱᒪᒋᔭᑦ ᖃᖓᑕᔫᒃᑯᑦ ᓈᓴᐃᓂᖅ ᐊᒻᒪᓗ 

ᐱᒐᓱᐊᕐᓗᒋᑦ ᑭᐅᔾᔪᑏᑦ ᖃᓄᐃᓕᕐᓂᖏᓐᓄᑦ ᑐᒃᑐᐃᑦ. 

 

−ᖃᐅᔨᔭᑦ ᓈᓴᐃᓂᕐᒥᒃ ᐊᓚᒃᑲᐃᓚᐅᑦᑐᑦ ᐃᓄᐃᓴᓪᓕᕙᓪᓕᕐᓯᒪᒻᒪᕆᒋᐊᖏᑦ ᑐᒃᑐᐃᑦ ᐊᒻᒪᓗ ᒥᒃᓴᐅᓴᒍᑏᑦ 

ᐃᒪᐃᓪᓗᐊᒐᓚᑦᑐᑎᒃ 2100 ᑐᒃᑐᐃᑦ ᐅᖃᐅᑕᑦ. 

 

−ᐱᔾᔪᐅᓪᓗᑎᒃ ᐱᒻᒪᕆᐅᔪᑦ ᐃᓱᒫᓗᒍᑏᑦ ᓄᓇᓕᓐᓂ ᐊᒻᒪᓗ ᐊᐅᓚᑦᓯᖃᑕᐅᔪᓄᑦ, ᐃᓱᒪᓕᐅᓚᐅᕐᐳᑦ ᐊᑐᕈᒪᓪᓗᒍ 

ᒪᒡᕉᓐᓂᒃ ᐅᓪᓘᓐᓂᒃ ᐃᓕᓐᓂᐊᕐᓯᓐᓈᕐᓂᖅ ᑲᑎᑎᓪᓗᒋᑦ ᐅᐸᑦᑐᑦ ᒪᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 

ᑎᒥᖏᑦ ᐊᒻᒪᓗ ᐃᓐᓇᑐᖃᐃᑦ ᐊᑦᑐᕐᑕᓂᒃ ᓄᓇᓕᓐᓂᒃ ᐅᖃᓕᒪᐅᓯᕆᓗᒋᑦ ᐱᑕᖃᑐᐃᓐᓇᕆᐊᖃᕐᑐᑦ ᐊᐅᓚᑦᓯᓂᕐᒧᑦ 

ᐱᒋᐊᕈᑏᑦ. 

 

−ᑭᖑᓪᓕᕐᒥᒃ ᑲᒪᒋᔭᐅᒋᐊᖃᕐᑐᑦ ᓇᓗᓇᐃᕐᑕᐅᓚᐅᕐᐳᑦ ᐃᓕᓐᓂᐊᕐᓯᓐᓈᕐᓂᕐᒥ.  ᐃᒪᐃᓕᖓᔪᑦ: 

 

1. ᒐᕙᒪᓐᑯᑦ ᓄᓇᕗᑦᒥ−ᐱᓕᕆᒡᕕᖓᑦ ᐊᕙᑎᓕᕆᔩᑦ ᐊᓚᒃᑲᐃᓗᑎᒃ ᓇᐃᓈᕐᓯᒪᔪᓂᒃ ᐅᓂᒃᑳᓂᒃ 

ᐃᓕᓐᓂᐊᕐᓯᓐᓈᕐᓂᕐᒥᒃ ᑎᑭᙱᓐᓂᖓᓂ ᓰᑎᒻᐱᕆ 2013; 

 

2. ᐱᖃᑕᐅᔪᑦ ᐅᐸᑦᑐᑦ ᑲᒪᓂᐊᕐᓂᕋᓚᐅᕐᐳᑦ ᐅᑎᕈᑎᒃ ᓄᓇᒥᓐᓄᑦ ᐊᒻᒪᓗ ᐅᖃᓕᒪᐅᓯᕆᓗᒋᑦ ᐃᓕᑕᓂ 

ᐃᓕᓐᓂᐊᕐᓯᓐᓈᕐᓂᕐᒥ; 

 

3. ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐋᕿᑦᓯᒪᓂᖏᑦ ᓴᓇᔭᐅᒪᓕᕐᑐᖅ ᐊᒻᒪᓗ ᓄᓇᓖᑦ ᐊᑐᕐᓂᐊᕐᑕᖏᑦ ᑖᒃᑯᐊ 

ᐃᒋᐊᕈᑎᒋᓗᒋᑦ ᐊᐅᓚᑦᓯᓂᕐᒧᑦ ᐸᕐᓇᓂᕐᒥᒃ ᐅᑭᐊᑦᓵᖅ ᐊᒻᒪᓗ ᐅᑭᐅᖅ; ᐊᒻᒪᓗ 

 

4. ᒐᕙᒪᓐᑯᑦ ᓄᓇᕗᑦᒥ−ᐱᓕᕆᒡᕕᖓᑦ ᐊᕙᑎᓕᕆᔩᑦ ᐸᕐᓇᑦᑐᑦ ᐱᒋᐊᕐᓂᕐᒥᒃ ᑐᓴᕐᕕᖃᕋᓱᐊᕐᓗᑎᒃ ᐅᑭᐊᑦᓵᖅ 2013ᒥ 

ᐃᑲᔪᕋᓱᐊᕐᓗᒋᑦ ᓄᓇᓖᑦ ᐊᐅᓚᑦᓯᓂᕐᒧᑦ ᐸᕐᓇᓐᓂᕐᒥᒃ ᑲᒪᓂᖏᓐᓂ. 

 

10. ᐅᓪᓗᖓ ᐊᒻᒪᓗ ᓇᒦᓐᓂᖓ ᑭᖑᓪᓕᕐᒥᒃ ᑲᑎᒪᓂᐅᑉ:  ᑏᓯᒻᐱᕆ 2013 

 

ᑏᓯᒻᐱᕆ 2013 ᐃᖃᓗᓐᓂ. 

 

11. ᓄᖅᑲᕐᑐᑦ ᑲᑎᒪᓂᕐᒥᒃ RM003-2013 

 

ᐱᖁᔨᕗᖔᕈᑦ 

 

ᑲᑎᒪᔩᑦ ᐱᒋᐊᕐᑎᑦᓯᓚᐅᕐᐳᑦ ᓄᖅᑲᖁᓕᕐᑐᒍ ᑲᑎᒪᓂᖅ RM003-2013.  ᐱᖁᔨᕗᖔᕈᑦ #RM003-2013-02 

 
 



ᓇᓪᓕᐅᓯᒪᔪᒥᒃ ᑲᑎᒪᓂᖅ 003-2013 

ᐱᖁᔨᕗᖔᕈᑏᑦ 

 

ᐱᖁᔨᕗᖔᕈᑦ #RM003-2013-01:  ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᐊᖏᕐᓗᑎᒃ ᑲᑎᒪᔾᔪᑎᑦᓴᓂᒃ ᑕᐃᒫᒃ 

ᑎᑎᕋᕐᓯᒪᒻᒪᑕ ᐊᒻᒪᓗ ᒪᑐᐃᕐᓗᒍ ᑲᑎᒪᓂᖅ RM003-2013. 

 

ᐱᒋᐊᕐᑎᑦᓯᔪᖅ:  ᓯᒥᐅᓂ ᑮᓇᐃᓐᓇᖅ   ᐊᐃᑉᐲᔪᖅ:  ᔭᐃᓴᓐ ᐊᕿᐊᕈᖅ 

ᑲᔪᓯᔪᖅ       ᐅᓪᓗᖓ:  ᓰᑎᒻᐱᕆ 9, 2013 

 

ᐱᖁᔨᕗᖔᕈᑦ #RM003-2013-02:  ᐱᒋᐊᕐᑎᑕᐅᕗᖅ ᐃᒫᒃ ᑲᑎᒪᔩᑦ ᓄᖃᖁᓕᕐᑐᒍ ᑲᑎᒪᓂᖅ RM003-2013. 

 

ᐱᒋᐊᕐᑎᑦᓯᔪᖅ:  ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ  ᐊᐃᑉᐲᔪᖅ:  ᔭᐃᓴᓐ ᐊᕿᐊᕈᖅ 

ᑲᔪᓯᔪᖅ       ᐅᓪᓗᖓ:  ᓰᑎᒻᐱᕆ 9, 2013 


